
Vyasakritam Vishnu Stotram

વ્યસકૃતં વિષ્ણુસ્તોત્રમ્

વ્યાસ ઉવાચ ।
નમસ્કૃત્વા સુરેશાય વિષ્ણવે પ્રભવિષ્ણવે
પૂરુષાય પુરાણાય શાશ્વતાયાવ્યયાય ચ॥ ૧॥
ચતુર્વ્યૂહાત્મને તસ્મૈ નિર્ગુણાય ગુણાય ચ ।
વરિષ્ઠાય ગરિષ્ઠાય વરેણ્યાયામિતાય ચ॥ ૨॥
યજ્ઞાઙ્ગાયાખિલાઙ્ગાય   દેવાદ્યૈરીપ્સિતાય ચ ।
યસ્માદણુતરં નાસ્તિ યસ્માન્નાસ્તિ બૃહત્તરમ્॥ ૩॥
યેન વિશ્વમિદં વ્યાપ્તમજેન સચરાચરમ્ ।
આવિર્ભાવતિરોભાવદૃષ્ટાદૃષ્ટવિલક્ષણમ્॥ ૪॥
વદન્તિ યત્સૃષ્ટમિતિ તથૈવાપ્યુપસંહૃતમ્ ।
બ્રહ્મણે ચાઽઽદિદેવાય નમસ્કૃત્ય સમાધિના॥ ૫॥
અવિકારાય શુદ્ધાય નિત્યાય પરમાત્મને ।
સદૈકરૂપરૂપાય જિષ્ણવે વિષ્ણવે નમઃ॥ ૬॥
નમો હિરણ્યગર્ભાય હરયે શઙ્કરાય ચ ।
વાસુદેવાય તારાય સર્ગસ્થિત્યન્તકારિણે॥ ૭॥
એકાનેકસ્વરૂપાય સ્થૂલસૂક્ષ્માત્મને નમઃ ।
અવ્યક્તવ્યક્તભૂતાય વિષ્ણવે મુક્તિહેતવે॥ ૮॥
સર્ગસ્થિતિવિનાશાનાં જગતો યો જગન્મયઃ ।
મૂલભૂતો નમસ્તસ્મૈ વિષ્ણવે પરમાત્મને॥ ૯॥
આધારભૂતં વિશ્વસ્યાપ્યણીયાંસમણીયસામ્ ।
પ્રણમ્ય સર્વભૂતસ્થમચ્યુતં પુરુષોત્તમમ્॥ ૧૦॥
જ્ઞાનસ્વરૂપમત્યન્તં નિર્મલં પરમાર્થતઃ ।

તમેવાર્થસ્વરૂપેણ ભ્રાન્તિદર્શનતઃ સ્થિતમ્॥ ૧૧॥
વિષ્ણું ગ્રસિષ્ણું વિશ્વસ્ય સ્થિતિસર્ગે તથા પ્રભુમ્ ।
અનાદિં  જગતામીશમજમક્ષયમવ્યયમ્॥ ૧૨॥
ઇતિ બ્રહ્મપુરાણે અશીત્યધિકશતતમાધ્યાયાન્તર્ગતં

વ્યસકૃતં વિષ્ણુસ્તોત્રં સમાપ્તમ્ ।
બ્રહ્મપુરાણ । અધ્યાય ૧૮૦/૧-૧૨॥

